
Anantashakti Stava

அநந்தஶக்திஸ்தவ:

ப்ரஸாந்தபத³த:ஸ்வத:ஸ்பு²ரதி யேயமாத்³யப்ரபா⁴
ஸமதகு³ணக³ர்பி⁴ணீ விவித⁴மந்த்ரவர்ணாம்பி³கா ।

நிருத்தரசமத்க்ரு’திப்ரஸரஸாரஸம்போ³தி⁴கா
ஜயத்யக³மஜா த்ரிதா⁴ த்ரிபுரஸுந்த³ரீ ஸாவ்யயா ॥ 1॥

இச்சா²ஜ்ஞாநக்ரியாக்²யம் த்ரிதயமிஹ பரம் வாக்³ப⁴வாதி³க்ரமௌகை⁴-
ர்யா தே³வீ நிர்விபா⁴கா³ பரமஶிவபதா³ஸ்பா²ரயந்தீ நிதாந்தம் ।

ஸ்வாதந்த்ர்யோல்லாஸவ்ரு’த்திர்நிரவதி⁴விப⁴வா நிர்மலா நிர்ணயேதா- (நிர்ணயேதா³)
வர்ணாவர்ணகாரஸ்பு²ரித்தநுலதா ஸா ஜ்யத்யாத்³யஶக்தி: ॥ 2॥

வர்கை³ரஷ்டபி⁴ராக்ரு’திஸ்தநக³தி: ஶீர்ஷாம்ஸஹ்ரு’த்ப்ரு’ஷ்ட²கை³-
ர்கு³ஹ்யாங்க்⁴ரிக்ரமநிஷ்டி²தஸ்தவ ஸதா³ ஜ்ஞாநப்ரதாநப்ரதா³ ।

சித்³ரூபா பரமா விபா⁴தி நிதராம் தே³வ்யக்ஷகா³க்ஷாஶ்ரயா
பீடா²ஜ்ஞாநிலயா த்ரிமூர்திவஸதி: கோலாபஹா கௌளிநீ ॥ 3॥

நிருத்தரேச்சோ²ப⁴யஸாமரஸ்யா-
த்³யா மூர்திராத்³யா ப்ரவிபா⁴தி தீ³ப்தா ।

ஆநந்த³தா³ஹார்த⁴கலார்த⁴க³ர்பா⁴
தாம் நௌமி ஶ‍்ரு’ங்கா³டவராஸநஸ்தா²ம் ॥ 4॥

ஹுதவஹரவிஸோமப்³ரஹ்மசக்ராந்தராலே
ஸ்பு²ரதி நிரவகாஶா ஶம்பு⁴ஶக்தி:ஸ்வதந்த்ரா ।

ஸகலபு⁴வநவர்க³ம் பூரயந்தீ ஸ்வபா⁴பி: ⁴
பரமஶிவத⁴ராத்³யா பி⁴ந்நமூர்திம் நுமஸ்தாம் ॥ 5॥ (நமஸ்தாம்)

ப்³ரஹ்மவ்யோம்நோ விகஸிதக³தி: ஶக்திராத்³யா ஸ்பு²ரந்தீ
மாயாக³ர்பே⁴ ஸமரஸதயா வ்யக்தரூபம் விதா⁴ய ।

த்யக்த்வா பூ⁴மிம் ப⁴ரிதபு⁴வநா ஜந்மஸம்ம்ஜ்ஞாம் ஸுஸூக்ஷ்ம-
ப்ராணோத்³தா⁴தை: ஶிகி²ஶிதமுகா² மோஹிநீ க்³ரந்தி²ஸக்தாம் ॥ 6॥

1



அநந்தஶக்திஸ்தவ:

ப்ரோல்லங்க்⁴யாஶு ப்ரததஹ்ரு’த³யவ்யோமதா⁴மாவ்யயாபா⁴
ஸ்வைரம் ப்ராப்ய க்ஷபிதகலநா யா மஹாநாத³வ்ரு’த்தி: ।

நித்யா தே³வீ நிரவதி⁴லஸத்³வாக்³விலாஸப்ரபஞ்ச-
ஸ்பூ²ர்த்யுத்³தா³மக்³ரதி²தரசநாஹேதுபூ⁴தாம் நுமஸ்தாம் ॥ 7॥

பூ⁴யஸ்ததோऽபி ஹ்ரு’த³யார்த⁴கலாக்ரு’திர்யா
ஶக்தி: பரா நிரவதி⁴ கரவா விரௌதி ।

ப்ராணப்ரவ்ரு’த்திஶமத: பரப்⁴ரு’மிமப்தா
வக்த்ராதிகா³ விதததுர்யநம:ஸ்வரூபா ॥ 8॥ (விதததுர்யநப: ⁴ஸ்வரூபா)

தாம் நௌம்யநந்தவிப⁴வாம் பு⁴வநாலிவர்தி-
மத்தாங்க³நாஹ்ரு’த³யமோஹநத³க்ஷலக்ஷாம் ।

தே³வீம் பராம் த்ரிபுரஸுந்த³ரிநாமதே⁴யாம்
ஸர்வாபி⁴லாஷபரிபூரணகல்பவல்லீம் ॥ 9॥

பி³ந்து³ம் விகா³ஹ்ய பரமாம்ரு’தஸாரவர்ஷா
வேகா³த்³ விமுச்ய பரித: கபிலாவநிஸ்தா²ம் ।

ஹார்தா⁴க்ரு’திப்ரப³லவஹ்நிஸஹஸ்ரதீ³ப்தா
மாயாவிமோஹவில்யாச்சி²வதா⁴மக²ஸ்தா² ॥ 10॥

ஶக்தி: பரா ஜயதி ஸா பரமா விபே⁴த³-
வ்ரு’த்த்யா ஜக³த்ஸுக²சரம் வசஸாமக³ம்யம் ।

ஆஸாத்³ய ஸத்ஸு விதநோதி விமுக்திலக்ஷ்மீம்
யஸ்யா:ஸ்ம்ரு’தே ச லயமேதி விஷம் த்ரிதோ⁴த்த²ம் ॥ 11॥

இத்த²ம் தே³வ்யா நிரவதி⁴ மஹ:ஸர்வாதி³க்கம் விபா⁴தி
த்ரேதா⁴ மாந்த்ரம் ஸததவிததம் காமசாரக்ரமேண ।

ரு’த்³தி⁴ம் ஸித்³தி⁴ம் நிருபமமஹாமோக்ஷகக்ஷ்யாமபீஹ
ப்ரஸ்பா²ர்யாஶு ஸ்வகுளபத்³க³ம் யஸ்ய ஸம்யக் ஸ முக்த: ॥ 12॥

ஶாக்தேந பீ³ஜேந விகாஸ்ய ஶக்தி-
மிச்சா²த்மிகா யா விஷமத்தி ஸர்வம் ।

உந்மீலயந்தீ பு⁴வநாந்யபே⁴த³-
ரூபாணி க³ர்பே⁴ து நமாம்யஹம் தாம் ॥ 13॥

நைரஞ்ஜநம் தா⁴ம பரம் நிதாந்தம்
விகாஸயந்தீ ஸத³ஸத்³விஹீநம் ।

அநந்தஶக்திஸ்தவ:

சக்ராஶ்ரயாதி³க்ரமவிக்ரமௌத⁴-
ஸம்ஹாரிணீம் நௌமி சிதிம் ஸ்வதந்த்ராம் ॥ 14॥

காமாக்²யபீ³ஜேந சிதிம் க்ரியாக்²யாம்
ப்ரோல்லாஸ விஶ்வம் வமநாத் ஸமக்³ராம் ।

கரோதி நித்யம் நிஜபீ³ஜவ்ரு’த்தி-
மாஹாத்ம்யதோ யா க்³ரணமாம்யஹம் தாம் ॥ 15॥

ஆத்³யேந பீ³ஜேந ஸதே³வ தே³வீ (ஸதை³வ)

ஜ்ஞாநாபி⁴தா⁴ம் ஶக்திமிஹாமிதாபா⁴ம் ।
விஷ்பா²ர்ய க³ங்கா³ஜலவீசிவித்³யா (வீசிவத்³யா)
தநோதி காவ்யம் ருசிரம் நுமஸ்தாம் ॥ 16॥

ப்³ராஹ்மே பி³லே ஹ்ரு’த்³பு⁴வி நாபி⁴தா⁴ம்நி
யத்³வர்ணப⁴ங்கி³ர்நிதராம் விபா⁴தி ।

தாம் நௌமி தே³வீம் பரநாத³ஶக்திம்
ப்ரோல்லாஸரூபாம் த்ரிபுராம் த்ரிமார்கா³ம் ॥ 17॥

ஸ்ப²டிகமணிநிப⁴ம் யச்ச²க்திபீ³ஜம் கரந்த்⁴ரே
ப்ரப⁴வதி பரஸம்வித்³யாபி⁴நீநாத²ரூபம் ।

அம்ரு’தநிகரதா⁴ராஸாரமுச்சைர்விமுச்ய
ப்ரததகுலகலாபவ்யாபகம் தத் ப்ரபத்³யே ॥ 18॥

அபி⁴நவதி³நநாத²ப்ரஸ்பு²ரத்காந்திவர்ணம்
ஹ்ரு’த³யக³க³நதா⁴ம்நி ப்⁴ராஜதே யத் ஸதை³வ ।

ததி³ஹ குஸுமசாபஸ்பா²ரகம் காமராஜம்
ப⁴வதி நிகி²லகாந்தாஸந்ததேர்த்⁴யாநயோகா³த் ॥ 19॥

குஸுமவிஶிக²வர்ணை: பஞ்சபி: ⁴ ஸாத்⁴யநாம
ஸ்பு²ரத³நுபமநாத³ஸ்பா²ரமாவிஶ்ய ஸம்யக் ।

வ்ரு’தமிஹ நிதராம் யத் காமராஜோத³ரஸ்த²ம்
கதிபயதி³நபூஜாத்⁴யாநத:க்ஷுப்⁴யதே தத் ॥ 20॥

குளக³க³நபதா³ந்தர்தி³வ்யலிங்கா³க்³ரபா⁴கே³
ப்ரப⁴வதி பரபீ³ஜம் வாக்³ப⁴வம் வித்³யுதா³ப⁴ம் ।

யதி³ஹ விவித⁴வித்³யாத்³யோதகம் த்⁴யாநக³ம்யம்
ஜயதி நிருபராக³ம் தத் பரம் விஶ்வரூபம் ॥ 21॥

அநந்தஶக்திஸ்தவ:

வாக்³பா⁴வாத்³யை:ஸ்பு²ரத³மிதபா⁴பா⁴ஸ்வரை:ஷட்ப்ரகாரை-
ர்தி³வ்யம் மாந்த்ரம் வபுரநுபமம் தாவகம் யே வித³ந்தி ।

தேஷாம் தே³வி! த்வமபி பரமாம் ஸித்³தி⁴முச்சைர்த³தா³ஸி
ஸ்தூ²லம் ஸூக்ஷ்மம் பரமத² மஹாத்⁴யாநமாஶ்ரித்ய மாத: ॥ 22॥

இதி ஜநநி தவேத³ம் தி³வ்யமந்த்ராக்ஷராணாம்
நிக³தி³தமநுபாதி⁴ த்⁴யாநமத்⁴யாத்மத்³ரு’ஷ்ட்யா ।

கு³ருவரபரவக்த்ரஸ்பா²ரஸத்ஸம்ப்ரதா³யாத்
ப்ரப⁴வதி நிஜசித்தே யஸ்ய ஸம்யக் ஸ ஸித்³த: ⁴ ॥ 23॥

இத்த²ம் த்வதி³ச்சோ²ச்சலிதா த்ரிதே⁴யம்
வர்ணோஜ்ஜி²தம் வார்ணமித³ம் ஸ்வரூபம் ।

ப்ரகாஶயந்தீ பரசித்³விகாஸ-

ப்ரோல்லாஸிதம் யா ப்ரணமாம்யஹம் தாம் ॥ 24॥
ஜயத்ரயம் கௌ³ணமதா²விரூபம் (ஜக³த்த்ரய்ம்)
தா⁴மாபி⁴த⁴ம் காரணஸம்ஜ்ஞிதம் ச ।

சக்ராதி³கம் தாத்விகமப்யநந்த-
க்²யாப்யேத்த²மாஶு ப்ரதி²தா க²தோ யா ॥ 25॥

த்ரிதா⁴ த்ரிதே⁴த³ம் து விகாஸ்ய விஶ்வம்
ஸர்வாதி³கா³நுத்தரசித்³ விபா⁴தி ।

ஸதா³த்மநா ப்ரச்யுதவ்ரு’த்திருச்சை:
ஸ்தி²தேஹ தாம் நௌமி பராம் ப⁴வாநீம் ॥ 26॥

விஶ்வம் ஸர்வம் ஸமரஸதயா வ்யக்தமந்தர்வித⁴த்தே
த்³விவ்யோமாங்காகுலிதவிப⁴வா யாம்பி³கா ஸா நிருக்தா ।

ஸம்ப்ரத்யேஷா ஶிததரமுகா² பீ³ஜபா⁴வம் ஸ்வதந்த்ரா
ஶக்திர்வாமா ப்ரத²மஹகலாகாரமாப்தாங்குரத்வம் ॥ 27॥

கௌண்டி³ல்யேவ ப்ரப⁴வதி ஶிகா²காரமாஶ்ரித்ய தீ³ப்தா
ஜ்யேஷ்டா² த³ண்டா³க்ரு’திரிவ கலா த³ர்ஶிதா ஶாஸ்த்ரத்³ரு’ஷ்ட்யா ।

ரௌத்³ரீ ரௌத்³ரா த்ரிஜக³த³கி²லம் பா⁴ஸயந்தீ த்ரிகோணா
த்வம் தே³வ்யேவ த்ரித³ஶநபி⁴தே பா⁴ஸநந்தைகதைவ ॥ 28॥ (பா⁴ஸநந்தைகதை³வ)

ஆபி:⁴ கலாபி⁴ரபி⁴தோ நிஜரூபமத்ர

அநந்தஶக்திஸ்தவ:

ப்ரஸ்பா²ர்ய வர்ணரசநாமவலம்ப்³ய தே³வி! ।
ஸந்மந்த்ரதந்த்ரவரவிஶ்வவிபா⁴க³சித்ரம்

ஸம்விந்நயஸ்யகி²லமாத்மருசோ விபி⁴ந்நம் ॥ 29॥
நாமரூபகலநாகுலம் ப்ரியே

ஸ்வைரதாத்ர குலநாயிகே குலம் ।
ஆஶ்ரிதார்த²மகு³ணம் குளக்ரமம்

கௌள்யதே கமபி சேஷ்டிதம் த்வித³ம் ॥ 30॥
ப்ரகாஶத⁴ர்மா ப⁴க³வாந் மஹேஶோ

யயா விநா பா⁴தி ந குத்ரசிச்ச ।
யத்³வீர்யவிஜ்ஞாநவிகாஸயோகா³த்³
விஶ்வோத³யாபா⁴ஸநிராஸக்ரு’த்யை ॥ 31॥

கர்தா விபு⁴ர்பே⁴த³விபா⁴க³முக்த:
ஸத்தாம் விகா³ஹ்ய ப்ரத²தே ஸதை³வ ।

தாம் நௌமி ஶக்திம் த்ரிபுராபி⁴தா⁴நாம்
மஹாவிமர்ஶோத³யவ்ரு’த்திரூபாம் ॥ 32॥

ஏகா யா பஞ்சஶக்திக்ரமபரஹுதபு⁴க்³யுக்³மயுக்³மைக்யவ்ரு’த்தௌ
ஶார்வீ ஸந்மண்ட³லேऽந்த: ப்ரப⁴வதி ஸததம் யோநிபி⁴ஸ்த்ர்யுத்தராபி: ⁴ ।

சத்வாரிம்ஶத்³பி⁴ருச்சைரக்ரு’தகரசநாராஞ்ஜிதே தி³வ்யபத்³ம-
த்³வந்த்³வாங்கே த்³வாரதுர்யம் தி³ஶது ஜக³தி ஶம் சக்ரதே³வீயுதா ஸா ॥ 33॥

ப்ராணோ வஹ்நிரிஹோச்யதே ப்ரளயக்ரு’ஜ்ஜந்மாதி³ஶீர்பாந்தக:³
ப்ரோந்மேஷ:க்ஷிதிதுர்த²மாருதமஹாபூ⁴தாந்தஸத்தாஶ்ரய: ।

ஶக்தி: ஶாம்ப⁴வதா⁴மதஸ்த்வநவதி:⁴ ஸ்ரு’ஷ்டிக்ரமப்ரோதி³தா
காதி³க்ஷாந்தக³தா ஸதே³தி கு³ருதோ ஜ்ஞாத்வாமரத்வம் யஜேத் ॥ 34॥

அக்³நிரூர்த்⁴வக³திர்ந்ரூ’ணாம் வபு:ஸம்ஹர்துமுத்³க³த: ।
ஶக்தி:ஸாம்ரு’தவர்ஷேண தம் விலாப்ய தத:ஸ்ரு’ஜேத் ॥ 35॥
தஸ்மாத³குளத: ஶக்திம் ப்ரஸ்ரு’தாம் பா⁴வயேத்³ பு³த:⁴ ।
தத்³பா⁴வநாத:ஸததம் த்ரிஜக³த் ஸ்யாத³நஶ்வரம் ॥ 36॥
அபாநத⁴ர்மா ப்ரதிபா⁴தி யஸ்யா:
புர:ஸ்தி²தம் பூரகதா⁴மநிஷ்ட:² ।

அநந்தஶக்திஸ்தவ:

க³ணாதி⁴நாத:²ஸகலாந் விலாப்ய
ஸங்கல்பவிக்⁴நாந் ப்ரணமாம்யஹம் தாம் ॥ 37॥

ப்ராணப்ரவாஹப்ரசயஸ்வரூபோ
த்³வாராக்³ரவர்தீ ப³டுகோ விபா⁴தி ।

வாம்ஹ்யோந்யவர்கௌ³க⁴நிபாநஸக்தோ (வாஹ்யோ?)
யஸ்யா நதோநம் த்ரிபுரேஶ்வரீம் தாம் ॥ 38॥

ஸுதா⁴ப்³தி⁴முக்²யம் ப்ரவிபா⁴தி யஸ்யா:
ஷோடா⁴ஸநம் சக்ரகலாத்மிகாயாம் ।

தாம் விஶ்வரூபாம் ப்ரணமாம்யநல்ப-
ப்ரோந்மேஷரூபாம் த்ரிபுராம் த்ரிமார்கா³ம் ॥ 39॥

த்ர்யஶ்ரமத்⁴யக³க³நோத³ரோதி³தா
ஸர்வசக்ரவிப⁴வௌக⁴நாயிகா ।

துர்யரூபமத்ரகா³ஹ்ய பா⁴தி யா
தாம் பராம் த்ரிபுரஸுந்த³ரீம் நும: ॥ 40॥

ஓட்³டி³யாணபரபீட²ஸம்ஶ்ரயம்
ஸம்ஶ்ரிதா நிரவகாஶத⁴ர்மிணீ ।

நிர்விகல்பபரதா⁴மசாரிணீ
யா கலாமயமஹம் நதோऽஸ்மி தாம் ॥ 41॥

ஸர்வஜ்ஞதாத்³யாநி வராணி பா⁴ந்தி
யஸ்யா:ஸதா³ங்கா³நி ஹ்ரு’தா³தி³காநி ।

தாம் நௌமி தே³வீம் பரிபோ³த⁴தா⁴ம-
ஸ்பந்தா³மரூபாமிஹ வாமகேஶீம் ॥ 42॥

இச்சா²தி³ஶக்தித்ரிதயம் க்ரமேண
காமேஶ்வரீமுக்²யமிஹ த்ரிகம் ச ।

பீட²த்ரயாகாரமயே த்ரிகோணே
சகாஸ்தி யஸ்யா: ப்ரணமாம்யஹம் தாம் ॥ 43॥

ருத்³ரஸ்ய விஷ்ணோ: கமலோத்³ப⁴வஸ்ய
பரஸ்ய ச ப்³ரஹ்மதநோ: ஶிவஸ்ய ।

ஏகைவ ஶக்தி: ப்ரதிபா⁴தி நித்யம்
நிஜேச்ச²யா ஜந்மபதே³ ச ஶுத்³தா⁴ம் ॥ 44॥

அநந்தஶக்திஸ்தவ:

ஶப்³தா³தி³தந்மாத்ரவபுர்மஹோக்³ரம்
யஸ்யா: புரோவர்தி மஹ:ஸமித்³த⁴ம் ।

அஸ்த்ராஷ்டகம் சைவ பராந்தராளே
விராஜதே தாம் ப்ரணமாமி தே³வீம் ॥ 45॥

சக்ரம் வஶிந்யாதி³ புரம் மஹேஶ்யா
வர்கா³ஷ்டகாகார மநுஸ்வரூபம் ।

சகாஸ்தி யஸ்யா: பரிதோऽஷ்டகோணே
சக்ரேஶ்வரீம் தாமிஹ நௌமி நித்யாம் ॥ 46॥

ததோ த³ஶாரம் ஹுதபு⁴க்கலாத்ம-
ஸர்வஜ்ஞதே³வீப்ரமுக²ம் து சக்ரம் ।

அவ்யக்தரூபம் ப்ரவிபா⁴தி யஸ்யா-
ஸ்தாம் ஸூக்ஷ்மநாதா³ம் க³ணமாமி நித்யாம் ॥ 47॥

த்³விபஞ்சகோணேऽத² விபா⁴தி தீ³ப்தம்
சக்ரம் த்³விதீயே த³ஹநாம்ஶுரூபம் ।

ஸித்³தி⁴ப்ரதா³தி³ப்ரமுக²ம் து யஸ்யா
வ்யக்தம் புரஸ்தாத் த்ரிபுராம் ப⁴ஜே தாம் ॥ 48॥

சதுர்த³ஶாரே க்ரு’தஸுப்ரதிஷ்டம்
ஸங்க்ஷோபி⁴ணீமுக்²யமிஹார்க சக்ரம் ।

அந்தர்ப³ஹீரூபகலாத்³வயேந
யுக்தம் து யஸ்யா:ஸததம் நுமஸ்தாம் ॥ 49॥

பத்³மே ऽஷ்டபத்ரே ஸ்தி²தமஷ்டதோ⁴த்த²ம்
சக்ரம் து புர்யஷ்டகபே⁴த³பி⁴ந்நம் ।

உர்வ்யாத்³யஹங்காரமயரத்வநங்க³-
புஷ்பாதி³கம் யத்புரக³ம் நுமஸ்தாம் ॥ 50॥

த்³விரஷ்டபத்ரே ஜலஜேऽந்தராளே
ஶீதாம்ஶுரஶ்மிப்ரவிப⁴க்தகா³த்ரம் ।

காமாபி⁴தா⁴முக்²யபி⁴ஹோதி³தம் து
யஸ்யாஶ்சிதேஸ்தாமிஹ நௌமி நித்யாம் ॥ 51॥

பா³ஹ்யநிஷ்ட²சதுரஶ்ரஸம்ஸ்தி²தா

அநந்தஶக்திஸ்தவ:

மாதரோऽஷ்டககலாத்மிகா இமா: ।
வ்யக்தவர்க³தநவோ யத³ங்க³நா-
ஸ்தாம் நமாமி பரராவசாரிணீ ॥ 52॥

த்ர்யஶ்ராதி³சக்ரநிவஹே ப்ரதி²தாம் ஸதை³வம்
சக்ரேஶ்வரீசயமயே ஸ்வயமேவ தே³வீ ॥
நிர்தா⁴மதா⁴மவிப⁴த்ரா பரமேஶதா⁴ம்நி
யேயம் விராஜிதவபு:ஸ்வசிதிம் நுமஸ்தாம் ॥ 53॥
முத்³ராபி⁴ரு ச்சைர்த³ஶபி: ⁴ ஸ்வதா⁴ம-
ரூபாபி⁴ராஶு ப்ரவிபா⁴த்யமேயா ।

த்ரிக²ண்ட³முத்³ராதி³மயீபி⁴ராத்³யா
யேயம் சிதிஸ்தாம் ப்ரணமாமி நித்யாம் ॥ 54॥

மோத³யந்தி ஸ்வசித்ஸ்பா²ரைர்த்³ராவயந்தி மலாநி யா: ।
முத³ம் ராந்தி ச முத்³ராக்²யா: க்²யாதாஸ்தா இஹ ஶக்தய: ॥ 55॥
ஏகைவ யா பூஜநவைப⁴வேந நாநாவிசித்ரேண ப³ஹுப்ரகாரம் ।
விஷ்பா²ர்ய ரூபம் நிஜமப்ரமேயம் விராஜதே தாம் ப்ரணதோऽஸ்மி தே³வீம் ॥ 56॥
ப்ரோத்³தா³மபூஜாக்ரமபே⁴த³ப⁴ங்க³யா

யா ப்ரோத்³க³தா வ்யுத்க்ரமத:ஸமந்தாத் ।
நிஜஸ்வரூபப்ரதிபாத³நாய

தாம் நௌமி தே³வீ கு³ருமூர்திமாப்தாம் ॥ 57॥
சித்³விமர்ஶவபுஷோ நிரந்தரா

ரஶ்மயஸ்த்ரிபுரஸுந்த³ரீஹ யே ।
பா⁴ந்தி தே பரஶிவாம்ப³ரப்ரபா⁴-
மண்ட³லம் ததி³ஹ தா⁴ம வாசகம் ॥ 58॥

ரேகா²க்ரமோ பா⁴தி விசித்ரவ்ரு’த்தி -
ர்யோऽயம் ஸ்வஶக்திப்ரஸரப்ரபே⁴த:³ ।

ஏகஸ்ய சித்³வ்யோமதநோரநேக-
ஸ்ததை²வ ஸா ஸத்³த்⁴ரு’தி³ போஸ்பு²ரீதி ॥ 59॥

பா³லபா⁴நுஸத்³ரு’ஶேந மூர்திம-
த்³வைப⁴வேந நிஜமாந்தரம் மஹ: ।

அநந்தஶக்திஸ்தவ:

த³ர்ஶயத்யமிதபோ³த⁴ப்³ரு’ம்ஹிதம்
ஸர்வதி³க்கமிஹ யா நதோऽஸ்மி தாம் ॥ 60॥

ஏகேந யா வக்த்ரவரேண தே³வீ
ஸர்வோத³யம் ஸர்வவிகல்பமுக்தம் ।

ஸத்ஸூசயந்தீ பரப⁴க்திபா⁴ஜாம்
த்வாம் ஶக்திமாநந்த³தநும் நமாமி ॥ 61॥

நேத்ரத்ரயேணேஹ ஸதா³ ப⁴வாநீ
யா ஜாக³ராதி³ப்ரப⁴வாத்மகேந ।

ஜ்ஞேயாதி³ரூபம் த்ரிஜக³த்ப்ரபஞ்சம்
ஸம்லக்ஷயந்தீ ப்ரணமாம்யஹம் தாம் ॥ 62॥

தோ³ர்த³ண்ட³யுக்³மத்³வயஸந்நிவேஶ-

க்ரமேண யா வர்க³சதுஷ்கமுச்சை: ।
ஆவேஶயந்த்யாஶு விசித்ரமூர்தீ-
ஸ்தாம் நௌமி நித்யாம் பரமாமவாச்யாம் ॥ 63॥

த்³ரு’கா³தி³வ்ரு’த்திப்ரசயஸ்வரூபம்
ஶரௌ க⁴முச்சைரிஹ பஞ்சதா⁴ யா ।

விப⁴க்தி தே³வீ நிதராமநாதி³- (பி⁴நத்தி தே³வீ)
போ³தை⁴கமூர்தி: ப்ரணமாம்யஹம் தாம் ॥ 64॥

சைதந்யவிஷ்பா²ரவபுர்பி³ப⁴ர்தி
யா கார்முகம் பு³த்³தி⁴கு³ணேந யுக்தம் ।

தாம் நௌமி தே³வீம் பரசித்ப்ரகாஶ-

ரூபேஶ்வரா பி⁴ந்நவிமர்ஶஶக்திம் ॥ 65॥
ஆக்ரு’ஷ்ய பாஶேந ஸமஸ்ததோ³ஷாந்

மோஹாதி³காந் கௌண்ட³லிவிக்³ரஹேண ।
பி⁴நத்தி யாஸ்த்ரேண மஹாங்குஶாக்²ய-
ரூபேண ஸம்ஹாரகலாமயேந ॥ 66॥

தாம் நௌமி தே³வீம் குளஶூந்யதா⁴ம-
மத்⁴யோதி³தாம் காரணபஞ்சகம் ச ।

ஜந்மாதி³பூ⁴ப்⁴யந்தரக³ம் ஸமந்தாத்³
விலாபயந்தீமகுளாமவாச்யாம் ॥ 67॥

அநந்தஶக்திஸ்தவ:

யா த்³வாத³ஶாந்த:ஸ்தி²தஶைவதா⁴ம-
லப்³தா⁴ஸ்பதா³ காலகலாவிமுக்தா ।

தாம் நௌமி தே³வீம் பரஶூந்யக³ர்பே⁴
ஶாந்தாம் ப்ரஶாந்தம் வபுருத்³வஹந்தீம் ॥ 68॥

ஸ்வாதந்த்ர்யதந்த்ரேண ததோऽபி**
விகாஸவ்ரு’த்திம் பரமாம் விகா³ஹ்ய ।

சாந்த்³ரம் மஹாமண்ட³லமப்ரமேயம்
வித்³ராவ்ய தூர்ணம் குளமாவிஶந்தீம் ॥ 69॥

பீயூஷதா⁴ராப்ரசயேந நித்ய-
மாபூர்ய ஜந்மாவதி⁴ தா⁴ம்நி பூ⁴ய: ।

லப்³த⁴ப்ரரோஹப்ரப⁴வப்ரஶாந்தி-
ரூபேஹ தாம் ஶக்திமஹம் நமாமி ॥ 70॥

ஆதா⁴ரமாகுஞ்ச்ய கு³ரூக்தயுக்த்யா
ப்ராணாந் நிருயோர்த்⁴வவஹம் ஸமஸ்தம் ।

ப்ரஜ்வால மத்⁴யஸ்தி²த ஶக்திதேஜ:- (ப்ரஜ்வால்ய?)
புஞ்ஜம் ஸமாதி⁴ம் விப⁴ஜந்தி த⁴ந்யா: ॥ 71॥

இத்த²ம் ஸமாவிஶ்ய குளக்த்ரமஸ்தா²ம்
முத்³ராம் மஹாமந்த்ரமயீஸ்வரூபாம் ।

ப்ரகாஶதாம் யாதி நிராக்²யரூபா
யேயம் பரா ஶக்திரிஹ ஸ்துமஸ்தாம் ॥ 72॥

விகா³ஹ்ய மேட்⁴ராதி³நவப்ரகார-
ஸ்தா²நௌக⁴முச்சைர்நவபி: ⁴ ஸமேதம் ।

ஶிகா²க்³நிலக்ஷைர்ஜ்வலிதா த³தா³தி
ஸித்³தி⁴ம் பராம் யா ப்ரணமாம்யஹம் தாம் ॥ 73॥

அநேந ஸத்³தோ³ஶிகஸம்ப்ரதா³ய
க்ரமோத³யேநாஶ்வவக³ம்யதே யை:
தே³வீ யதே³ஷாம் பரபு⁴க்திமுக்தீ
த³தா³தி க³ர்பே⁴ து நமாம்யஹம் தாம் ॥ 74॥
தே³வீம் நுமஸ்தாம் பரித:ஸ்வஸம்வி-

த்³ரூபாம் வராம் ப⁴க்திவிகாஸயோகா³த் ।
யயா மலாதி³த்ரிதப்ரபஞ்ச:
ப்ரக்ஷாலிதோ போ³த⁴ஜலப்ரபூரை: ॥ 75॥

புஷ்பாதி³பா³ஹ்யப்ரததோபசாரை-
ர்தே³வ்யர்ச்யதே ப⁴க்தஜநை:ஸதை³வ ।

ஆப்⁴யந்தரா காப்யமிதாத்ர பூஜா
யஸ்யா:ஸ்வரூபாநுகு³ணஸ்தி²தாயா: ॥ 76॥

தாமேவ வக்ஷ்யே கு³ருவக்த்ரயுக்த்யா:
ஸங்க்ஷேபத:ஸாது⁴விபோ³த⁴நாய ।

ஸூக்ஷ்மாம் பராம் ச ஸ்வசிதிஸ்வரூபாம்
ஸம்யக் ஸமாவிஶ்ய நிஜப்ரபோ³த⁴ம் ॥ 77॥

பிதாமஹரமாதி⁴பப்ரப்⁴ரு’திபஞ்சகம் ஹேலயா
விலாபயதி ஏந்மஹ: ப்ரத²மநாத³வ்ரு’த்த்யுத்³க³மாத் । (ஸந்மஹ?)

ததே³வ விததப்ரத²ம் ஸ்வகுளமத்⁴யக³ம் தே³வி தே
ஸ்தி²தம் ஸ்வரஸத:ஸதாம் விததமத்⁴யக³ம் நிர்மலம் ॥ 78॥
தாஸாம் மஹத் கஞ்சுகபஞ்சகே(?)யத்

ததே³வ யஸ்யார்க்⁴யமநர்க³ளஸ்ய ।
ஸமர்ச்யதே தத் ப்ரணமாமி ப⁴க்த்த்யா

தே³வீஸ்வரூபம் விததப்ரகாஶம் ॥ 79॥
பஞ்சப்ரவாஹோதி³தஶக்திசக்ர-
க்ரமோத்³த்⁴ரு’தைர்பா⁴வவிபா⁴க³புஷ்பை: ।

யாஹர்நிஶம் தே³வ்யநுரோத⁴தஸ்த்வம்
ஸமதே ஸத்³பி⁴ரபி⁴ஷ்டுமஸ்தாம் ॥ 80॥

ப்³ராஹ்மாத்³ பி³லாதூ³ர்த்⁴வக³மோதி³தாலம்
ஶக்திப்ரபா⁴ தூ⁴பஶிகே²வ பா⁴தி ।

யத³க்³ரகா³ம் நௌமி ஸமஸ்தபா⁴வ-

ஸம்ஹாரிணீம் தாம் நிஜசித்³விபூ⁴திம் ॥ 81॥
ப்ராணப்ரவாஹௌக⁴நிக⁴ட்டநேந

யஜ்ஜ்யோதிராக்³நேயமநல்பவீர்யம் ।
உதை³த்யஸௌ தீ³பவர: ப்ரதீ³ப்தோ

யத³க்³ரக³ஸ்தாம் ப்ரணமாமி தே³வீம் ॥ 82॥
அக²ண்டி³தஸ்வாத்மமஹாவபா⁴ஸ-

சித்குங்குமௌக: ⁴ ப்ரததப்ரமோத:³ ।
ஸதா³ங்க³ராக:³ ப்ரவிபா⁴தி யஸ்யா-
ஸ்தாம் நௌமி தே³வீம் ரமணீயவ்ரு’த்திம் ॥ 83॥

அக்ஷவர்க³க³மநிஷ்டி²தம் பரம்
சித்தபை⁴ரவவபுர்நிவேத³நம் ।

யத்ப்ரியம் நிரவதி⁴ம் நமாமி தாம்
ஸுந்த³ரீமபரபோ³த⁴ப்³ரு’ம்ஹிதாம் ॥ 84॥

சிந்ம்ரு’கா³ங்கவபுபஶ்ச்யுதாம்ரு’த-
ஸ்ராவஸம்ப்⁴ரு’தமஹார்க்⁴யபாத்ரத: ।

தர்பணம் விததமாஸ்தி²தம் ஸதா³
யத்தநோ:ஸததமஸ்மி தோ நத: ॥ 85॥

ஜந்மகுண்ட³க³க³நோத³ரோத்³க³தஶ்சித்ரபா⁴நுரிஹ பா⁴பி⁴ருத்கட: ।
அக்ஷபக்ஷவிஷயாஹுதீ:ஸதா³ ப⁴க்ஷயந் நிரவதி⁴க்ரமாக்ரமை: ॥ 86॥
ஜாஜ்வலீதி கரணேஶஸப்தகப்ராஜ்யக⁴ஸ்மரஶிகா²விராஜித: ।
சித்தத்ரிப்⁴ரமமயேந்த⁴நை:ஸதா³ வஹ்நிகர்ம தவ தே³வ்யவரித²தம் ॥ 87॥
இத்த²ம் ஸதா³ஸத்³பி⁴ரநாந்தி³வோத⁴தா⁴மா நிகேதம் கு³ருவக்த்ரக³ம்யம் ।
ஸம்யக் ஸமாவிஶ்ய ஸமர்ச்யதே யா தாம் நௌமி காஞ்சிச்சிதிம ப்ரமேயாம் ॥ 88॥
இயம் பரஸ்மாத³விபி⁴ந்நரூபா ஶிவஸ்வதந்த்ரா க்ரமதோऽக்ரமேண ।
ஆதௌ³ பரேணாத² பராவராக்²யபே⁴தே³நம் பஶ்சாத³பரேண தே³வீ ॥ 89॥
நிஜஸ்வரூபம் து விப⁴ஜ்ய நித்யம் ஜஹாதி நைவாப்ரதிமப்ரபா⁴வம் ।
ஶைவம் மஹ:ஸர்வவிபே⁴த³முக்தம் நிருத்தரம் யா க்³ரணமாப்⁴யஹம் தாம் ॥ 90॥
சித³ங்குரம் காம கலாஸ்வரூபம் பி³ந்து³ம் விசிந்த்யாம்ரு’ததேஜஸேத்³த⁴ம் ।
அநாஹதோந்மேஷநிநாத³ஶக்திவக்த்ரே ஸ்தி²தம் வ்யோமபி³லாந்தராளே ॥ 91॥
தஸ்யாத⁴ரஸ்த²ம் ஶஶிஸூர்யரூபம் பி³ந்து³த்³வயம் பார்ஶ்வயுக³ப்ரவாஹம் ।
தஸ்யாப்யதோ⁴ வஹ்நிஶிகா²ஸ்வரூபரேகா²க்ரு’திம் ச ப்ரவிலாப்ய ஸம்யக் ॥ 92॥
ஏதம் க்ரமம் த்⁴யாநபரம் ஸதை³வ த்யக்த்வா க்த்ரமம் ஸர்வாவிகல்பமுக்தம் ।

த்⁴யாயேந்மஹாஸாத⁴கபுங்க³வோ யோ லபே⁴த் ஸஸித்³தி⁴ பரம ஶிவோத்தமம் ॥ 93॥
மாயாகாமாஸநஸ்த²ம்ஹ்ரு’த³யபதா³தம் காமராஜஸ்யஸாத்⁴யம் (ஹ்ரு’த³யபத³மதம்?)
த்⁴யாத்வா தத்³வாஹ்யகோஷ்டம் புடிதமநுபமம் வாக்³ப⁴வம் தத்³ப³ஹிஶ்ச ।

ப்³ரூங்காரம் கோணஷட்கே ப³ஹிரபி ச ததஸ்த்ரிஸ்தி²தா தும்பு³ருர்த்⁴வம்
க்ரு’த்வா க்லீம்பீ³ஜகம் யத் ஸ்மரதி ஸ பு⁴வநம் க்ஷோப⁴யேத்³ தே³வி ஸம்யக் ॥

94॥
இத³ம் யந்த்ரம் ஸமாதி⁴ஸ்தோ² த்³ரு’க்³கோ³ளோ கேளியோக³த: (?) ।
மஹாகாமகலாம் த்⁴யாத்வா பூஜயேத்³ ய:ஸஸித்³தி⁴பா⁴க் ॥ 95॥
வித்³யாத⁴ரீ ஸுரவதூ⁴ரபி ஸித்³த⁴பத்நீ

க³ந்த⁴ர்வதி³வ்யலலநோரக³நாயிகாபி ।
யக்ஷேஶ்வரப்ரியதமா நரது⁴ர்யராமா

த்வத்ஸேவகஸ்ய ப⁴வேதீஹ வஶா ஸதை³வ ॥ 96॥
ஏகைகாக்ஷரஸாத⁴நம் விதி⁴வரைஸ்த்வந்மூர்திமாத்³யாம் பராம்

த்⁴யாத்வா யே ப⁴வபத்நி!ஸாத⁴கவரா:குர்வந்தி தேஷாம் ஸதா³ ।
த்வத்³த்³ரு’க்பாதபவித்ரிதைகமநஸாமத்யத்³பு⁴தா ஜாயதே

ஸித்³தி⁴ர்யத்³வஶத:ஸுராதி⁴பமுகா² தா³ஸ்யம் ஸ்ப்ரு’ஶந்த்யாத³ராத் ॥ 97॥
யோ லக்ஷாணி வராங்க³ஜந்மஹ்ரு’த³யப்³ரஹ்மாக்²யரந்த்⁴ராத்மநா

க்²யாதாந்யத்ர குளாக³மே கு³ருவரைர்யாந்யாத்³யஸித்³தே⁴ஶ்வரை: ।
தத்³த்⁴யாநம் பரிதோ விதா⁴ய நிபுணைர்லக்ஷத்ரயம் ஜப்யதே

ஶக்தயுத்³தீ³பநபூர்வகம் து பரமா ஸித்³தி⁴ஸ்ததோ ஜாயதே ॥ 98॥
வஶ்யாகர்ஷணவாக்³ப⁴வாதி³ப்ரு’தநாஸ்தம்பா⁴தி³கார்யக்ரம-
ஶ்சக்ரத்⁴யாநஸமர்சநாதி³விதி⁴நா ஸித்³த்⁴யத்யவஶ்யம் ந்ரு’ணாம் ।

காருண்யாத் தவ தே³வி! நிர்மலதி⁴யாம் மோஹாபி⁴தா⁴நக்ஷயா-
ந்மோக்ஷப்ரத்யயத³ர்ஶநாய ஸததம் முக்²யாநுபா⁴வோऽத்ர ந: ॥ 99॥

சதுர்த²ஶக்திப்ரதி²தம் விலாப்ய மோஹப்ரரோஹம் ப⁴வபே⁴த³த³ம் யா ।
விகாஸ்ய நிர்த்³வந்த்³வசிதிப்ரகாஶப்ரகாஶிதாம் ஶக்திமநுக்³ரஹாக்²யாம் ॥ 100॥
விபா⁴தி தாம் நௌமி ப⁴வாப்³தி⁴மத்⁴யே

ப்ரோந்மக்³நஜந்தூத்³த⁴ரணைகதீ³க்ஷாம் ।
நிர்தா⁴மதா⁴மக்ரம விஷ்பு²லிங்க³-

ப்ரபூரிதாஶேஷதி³க³ந்தராளாம் ॥ 101॥
அக்ரு’தகபரப⁴க்திவ்யக்திஸம்ஸக்தசித்த-
ப்ரதி²தவிதரபோ³த⁴ஸ்பா²ரஸம்ப்ரேரணேந ।

க்ரு’தமித³மநிகேதத்⁴யாநஸாத்⁴யைக மூர்தே-
ர்நிருபமநிஜஸம்வித்³தே³வதாமாயயோச்சை: ॥ 102॥

கு³ருவரவத³நோத்த²ப்ராஜ்யஸத்ஸம்ப்ரதா³ய -

க்ரமபரமரஹஸ்யைர்ப்³ரு’ம்ஹிதைர்வாக்³விலாஸை: ।
த்ரிபுரமத²நகாந்தாப⁴க்திஸக்தேந யத்தத்

ஸ்தப³கமமலசித்தா ஹந்த ஶ‍்ரு’ண்வந்து ஸந்த: ॥ 103॥
அநந்தஶக்தி க்ரு’ச்சேத³ம் ஸ்தோத்ரம் தவ மஹேஶ்வரி ! ।
யத் தேந தே³வி! ப⁴க்தாநாம் பு⁴க்திமுக்திமஹாப²லம் ॥ 104॥
(அநந்தஶக்திஸ்தவநாமகமித³ம் த்ரிபுரஸுந்த³ரீஸ்தோத்ரம் ।
குளயோகா³நுஸாரம் விவித⁴-மூலமாலஸம்புடிதை: பரஶ்ஶதைரநவத்³யை:
பத்³யை:ஸங்கு³ம்பி²தமித³ம் ஸாத⁴காநாமநந்தஶக்திப்ரத³ம் ।
தே³வ்யாம் த்ரிபுராம்பி³காயாம் அக்ரு’தக-ப⁴க்திமதா விததபோ³தே⁴ந
கு³ரூபதே³ஶத்³வாரா கௌள-ஸம்ப்ரதா³யரஹஸ்யவேதி³நா கேநாபி ஸாத⁴கவரேண
விரசிதமித³ம் ஸ்தவரத்நமித்யேதஸ்யாந்திமஶ்லோகாப்⁴யாமவக³ம்யதே ॥ )

(This stotra is much tantric in content and

many of the mysterious formulae (bIjamantra)

employed by tantrics are incorporated in it.

The authot himself makes it clear that he has

followed the kaula system of tantra in composing

the work.)

இதி அநந்தஶக்திஸ்தவ:ஸமாப்த: ।
Proofread by Mohan Chettoor

Anantashakti Stava

pdf was typeset on August 13, 2023

14 sanskritdocuments.org



அநந்தஶக்திஸ்தவ:

Please send corrections to sanskrit@cheerful.com

